
				এই পাতাটির মুদ্রণ সংশোধন করা প্রয়োজন। 
>神
৮ জুন ১৯১১
\; শিলাইদা মদিয়া
কল্যাণীয়াসু
মনের মধ্যে অবসাদ আসিতে দিয়োনা । “নাত্মানমবসাদয়েৎ” আত্মাকে অবসাদগ্ৰস্ত করিবেনা শাস্ত্রের এই অনুশাসন আছে। আপনাকে যে আমরা তুৰ্ব্বল বলিয়া কল্পনা করি সে আমাদের একটা মোহ– নিজেকে সংসারের সমস্ত বাধা হইতে নিৰ্ম্ম ক্ত করিয়া তাহার বিশুদ্ধ উজ্জল স্বরূপটি কি দেখিতে পার না ? তোমার চারিদিকে যাহাকিছু জমিয়াছে তাহা ত চিরদিনের নহে । নিজেকে তাহারই সঙ্গে অবিচ্ছেদ্য করিয়া দেখিতেছ কেন ? নিজেকে অনন্ত সত্যস্বরূপের মধ্যে দেখ— সংসারের মধ্যে
দেখিয়োনা ।
তোমাকে কিছুকাল হইল “রাজা” নামক একখানি আমার ছোট নাটক নিজের হাতে ঠিকানা লিখিয়া পোষ্ট করিয়া দিয়াছি —সেখানিও কি পাও নাই ? যদি না পাইয়া থাক তবে কি উপায়ে তোমাকে পোষ্ট করিলে তুমি পাইবে আমাকে লিখিয়া জানাইবে। যদি দরোয়ানের হাত দিয়া পাঠাইলে ক্ষতি না থাকে লিখিয়ো অথবা যদি রেজোষ্ট্র ডাকে পাঠাইলে
তোমারই হাতে পৌছিবার সম্ভাবনা থাকে তাহাও আমাকে জানাইয়ো ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪৩টার সময়, ২০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

